1 Tesalonika 1:1 i 1 Tesalonika 1:5

1 Tesalonika
Sasuri Paulus ka éci
hia dheéu sarani etu kota
Tesalonika

Lii maho'o néti Paulus si
1Lii maho'o neétija'a Paulus, dénge angalaija'a
Silas dénge Timotius.
Sasuri ne, ji'i pa‘adhu hia miu dheu sarani

aa'i-aa'li mi etu kota Tesalonika. Miu ka dhu
pama'éte mere le, ho madhutu Ama Lamatua

edhi, denge Ketu edhi, Yesus Kristus.

Ji'i manéngi, sena ka Ama Lamatua pad'elo
d'ara hua iia Na hia miu, ho miu mamuri denge
mera-milu.=

Paulus manengi makasi lula dhéu Tesalonika
parcaya taruu

27i'iloe boe manéngi makasi mi Ama Lamatua,
lula parcaya miu. Méu-meéda ji'i sabaj'a hia miu
aa'i-aa'i mi. 3Ji'i saned'e sasab'a dhu miu sab'a,
lula miu parcaya Ama Lamatua, aa sue Ne. Miu
loe boe néti j'ara eéna, lula era sarai miu ka
Lamatua Yesus. Ji'i loe boe kaheéi ngeti j'ara se'e
aa'i-aa'i asa katanga madha Ama Lamatua.

4 A'ari aa'i-aa'i! Ji'i nge'a Ama Lamatua sue
miu. Neti eéna ka, Na hag'e nare miu j'aj'i
dhéu Nengu. 35 Uru éeéna, lod'o ji'i dhiu asa
Tesalonika, ji'i peka-padhai dénge miu Lii Lolo
Be'a Ama Lamatua. Lod'o ééna, miu pasa dhilu

paie-iie ho nanene lii padhai lii ji'i. Miu mesa
boe dhoka nanene lii ji'i di, te ngaa miu médhi

unu mi kahei koasa Ama Lamatua neti Roh Na
dhu Mola-Meci eéna. J'ara éena ka dhu tao miu

tare'a-re'a semi mere Lii L.olo Be'a ééna. Lod'o
ééna, miu meédhi unu mi j'ara mamuri ji'i dhu
tasa mera mia, séna ka me'a tare'a-re'a, j'ara-
j'ara Lamatua. ¢ Lula miu pama'ete mere le
ho madhutu dad'ei Lamatua, neti eéna ka miu
mamuri madhutu tatao ji'i, aa madhutu j'ara
mamuri Lamatua Yesus kahéi. Te ngaa lod'o

miu heka sémi mere Lii Lolo Be'a ééna, abhu
dheéu dhu pasusa miu. Masi ka sémi eeéna, te

ngaa d'ara miu kalau boe-karéeto boe, lula Roh
Lamatua dhu Mola-Méci pakarej'e d'ara miu.*
7Dénge sémi ééna, miu pad'elo j'ara hia dhéu
parcaya aa'i-aa'i étu propensi Makedonia dénge
propensi Akaya. 8 Mesa boe etu sei di. Te Lii
Lolo Be'a Lamatua dhu pale-leme le Tesalonika
neti miu se'e ka toke mia-mia. De ji'i peka
ngaa hari, lula dheu aa'i-aa'i tadengi le laléka
miu mi Lamatua. 9 Etu mia-mia dhéu palolo,
peka na, miu uru na sémi mere ji'i dénge d'ara
kateme. Ka miu core eele medha-medha sogo-
tagu mi, heia mai madhutu Lamatua dhu tare'a-
re'a. Te miu me'a le, na, Lamatua ééna nuka
Ama Lamatua dhu mamuri. Néti ééna ka, édhi
aa'i-aa'i ti madhutu Ne. 10 Réngu palolo kahéi,
na, miu tatae mamai Ana Ama Lamatua neti
sorga, nuka Yesus. Uru eena dheu pamadhe Ne,
te ngaa Ama Lamatua ka dhu pamamuri hari Ne.
Lod'o Ama Lamatua huku dhéu rai-haha ne, na,

Lamatua Yesus ka dhu pakaj'eu edhi neti nanasa
Ama Lamatua.

2

Paulus saned e sasab'a na etu Tesalonlka
1 A'ari aa'i-aa'i! Miu aa'i-aa'i mi me'a le lod'o
ji'l dhiu sab'a etu Tesalonika, éi kabheésu j ]1 isuti

boe iia d'ara. 2 Miu saned'e kahei lod'o ji'i dhiu
meka asa Tesalonika, dhéu neti kota Pilipi dhu
tao le pasusa denge paj'era ji'i. Te ngaa lula
Lamatua pa'era d'ara ji'i, ka ji'i bani lole Lii Lolo
Be'a Lamatua dénge miu, masi ka dheu ae dhu
pamusu dénge ji'i.> 3 Lod'o eéna, ji'i ngeti Lii
Lolo Be'a hia miu asa Tesalonika, ngeti boe lii
aj'a-nori dhu koe-kapengo. Te ji'i dhiu tao boe
pagoa denge pakapod'e-kabeéli miu.

4 Aad'o! Uru eéna ji'i dhiu dénge d'ara mola.
Ama Lamatua mesa Na dhu paj'uj'u ji'i, ho ngeti
Lii Lolo Be'a Na asa miu. Ji'i se neo boe pakarej'e
d'ara dhéu rai-haha, te ngaa pakarej'e d'ara
Lamatua, te Néengu ka dhu patigi nedhi d'ara ji'i,
sena ka ne'a, mola do koe.

> Miu me'a kahei, na, ji'i se héb'a ményi boe,
ngaa hari tenge leto ca doi sa neti miu. Ama
Lamatua dhu ne'a d'araji'i. ¢ Sasab'aji'i ne tenge
boe lii koa-kad'iri neti dheu rai-haha, do neti
miu, aa neti dhéu leo kara kaheéi. 7]Ji'i se dheu
pajuu-paleha Kristus. Ji'i denge hak kahei, tao
ngi'u sama semi dhéu aae-dhéu kapai, te ngaa ji'i
ngo'o boe padedha iisi sémi éena. Lod'o séra, ji'i
tao ngi'u ji'l éci eena ka denge ana iiki étu talora

aae miu. Ji'l pad'elo sasue mi dedha miu kahei,
nuka sémi ina dhu pasusu ana na. 8 Ji'i dhiu ho
mesa boe dhoka ngeti Lii Lolo Be'a hia miu di, te
ngaa ji'i soro iisi kateme aae kahei, lula ji'i sue
miu seli eele.

9 A'ari aa'i-aa'i! Ele boe miu saned'e era,
ji'l sab'a dhu nge'a boe j'éra meéu-meéeda, ho
abhu unu mi nganga'a-nganginu. Te ji'i d'ei
boe paj'éra miu lod'o ngeti Lii Lolo Be'a asa
miu. 10 Miu medhi unu mi, sémi ééna kahei
Ama Lamatua, ropa dhu ji'i bera-bera dénge
miu aa'i-aa'i mi dhu parcaya le, ji'i mamuri
denge d'ara mola, dhu tao boe sala ngaa-ngaa.
11 Miu me'a kahei, ji'i lalau-lalo'o miu, eci eéna
ka denge ama matana ladhe-leru ana-ana na,
12 nuka sémi: pa'era d'ara miu aa'i-aa'i mi,
pasanéd'e denge pamako miu sena ka mamuri
dhu méci, ho pakarej'e d'ara Lamatua. Te Nengu
ka j'aj'i Dheu Aae, dhu paroa le miu séna ka
j'aj'i ana kabarai Na, aa abhu pakab'ua bera-bera
denge Nengu.

Lamatua sab'a étu d'ara miu

13 Ji'i ma'eéte boe manéngi makasi mi Ama
Lamatua, lula lod'o miu tadéngi lii lolo néti ji'i,
miu sémi mere boe lii holo-nori neti dhéu rai-
haha, te ngaa Lii Holo-Nori eéna kapua na neti
Ama Lamatua. Nengu unu Na ka dhu sab'a etu
d'ara miu dhéu parcaya.

14 A'ari aa'i-aa'i! Miu heka madhutu j'ara
Lamatua kena, te ngaa dhéu-dhéu miu pasusa
le miu. De miu se abhu j'aj'éra eci éena ka
denge dhéu parcaya étu propensi Yudea, dhu

dhéu Yahudi réngu mesa ra paj‘'éra réngu lula
ra léka Yesus Kristus.»

15 Abhu dhéu Yahudi dhu pusi-pahae boe
dad'ei Ama Lamatua. Neti eéna ka, ropa Ama
Lamatua pua dhéu réti lii padhai Na mai asa
réngu, ka réngu paj'éra dénge hake pamadhe
si. Ra pamadhe Lamatua Yesus dénge j'ara sémi
eena kahei. Limuri ne, ra tenge j'ara ho babéega
eele ji'i kaheéi. Réngu pamusu dénge dhéu aa'i-
aa'ira, ka Ama Lamatua d'ei boe réengu.* 16 Ngaa
hari, ra tenge j'ara ae-ae séna ka ji'i pakako ia ka
Lii Lolo Be'a hia dhéu leo. Dhéu Yahudi se ro'o
boe ho Lamatua pala-bagi mamuri hia dheu leo

kara kahei. Denge j'ara eéna ka, sasala rengu
sémi tao udhu sa. Heéia Ama Lamatua nasa, ka
huku si.

Paulus neo paraga hari dénge dhéu sarani étu
Tesalonika

17 A'ari aa'i-aa'i! Masi ka edhi pakaj'éu, te
ngaa pakaj'éu boe etu d'ara. Ji'i tenge-tenge
j'ara, ho ladhe abhu lod'o dhu taleo, ji'i dhiu
hari pa'asu-pareo dénge miu, te d'ara ji'i neo
ae le. 18 Ja'a mesa ku neo ae le kahei dhiu
pangad'o dénge miu, te ngaa dhéu aae nidhu
loe boe bhabhae ja'a. 19 Miu me'a, nga tao ka
ji'i neo dhiu paraga denge miu, sina ma? Lula
ji'li maena miu. Miu ka dhu pakarej'e dénge
pa‘adhu d'ara ji'i. Ladhe miu aad'o, cee hari
ka dhu képe pa'éra kolongara Lamatua Yesus!
Ladhe Lamatua lepa hari mai, d'ara ji'i taleo, lula

miu se'e ka. 20 Mema tare'al Miu se'e se ka dhu
pakab'ua sasab'a ji'i aa pataleo d'ara ji'i.

3

Paulus pama'éte séna ka Timotius la'e asa
Tesalonika

1-2 Sena ka miu me'a, ca hari ni ji'i kako teke
eele miu ééna, madhutu boe dad'ei ji'i. Ji'i
neo ae le dhiu paraga denge miu, te ngaa bisa
meka. Lula ji'i ngo'o heka mate panébhu, heia
ji'l pama'éte le ho pua Timotius dhiu. Te ngaa
ja‘'a dénge Silas pea étu kota Atena. Timotius
ne a'ari ji'i. Nengu ne angalai ji'i eétu d'ara
sasab'a-la'a, dhu bera-bera pakako Lii Lolo Be'a
Lamatua Yesus. Ji'i pua na dhiu, ho na aj'a miu
aa pa'éra d'ara miu, séna ka miu asa parcaya
éra Ama Lamatua.* 3 Dénge j'ara ne'e, ladhe
miu paraga denge sasusa, d'ara miu roe boe.
Képe pa'éra-eéra laleka miu. Te miu me'a le,
dhéu cee dhu parcaya Kristus, tatu na paraga
dénge j'aj'éra. 4 Ca hari ni, lod'o ji'i dénge
miu era, ji'i pasaned'e le miu, peka na, dheu
cee dhu parcaya Lamatua Yesus, beli-camed'a
paraga dénge rupa-rupa sasusa. Limuri ne j'aj'i
le, si!

> Lula ja'a susa titu keéna neti j'aj'éra miu se'e
ka, neti éeéna ka ja'a pua Timotius dhiu asa
Tesalonika, ho ji'i nge'a meu kéna, miu parcaya
era Lamatua, do aad'o. Te ja'a mage-mage, dhéeu
aae nidhu dadugu miu, ho miu soro kabodho mi

Lamatua. Ladhe j'aj'i ka sémi éena, sasab'a ji'i
uru sera, ele iie d'ara!

Timotius lepa neti Tesalonika

6 Lai-lai ne, Timotius lépa hari mai neti Tesa-
lonika. Ka neti lii dhu pakarej'e d'araji'i. Nalolo,
na, miu parcaya Kristus era, aa miu eci pasue
dénge eci. Na peka kahéi, na, miu ngee ji'i sémi
mia dhu ji'i saned'e miu kahei.»

7-8 A'ari aa'i-aa'i! Masi ka etu ne'e ji'i ako rasa
bia, lula abhu susa ae néti mia-mia, te ngaa ropa
tadéngi lii lolo Timotius, ka d'ara ji'i tare'a-re'a
abhu karej'e. Lula limuri ne ji'i nge'a le miu
parcaya Lamatua era.

Paulus sabaj'a hia dhéu sarani étu Tesalonika

9 De ji'i manéngi makasi ae-ae mi Lamatua
denge d'ara dhu karej'e titu kena, lula miu
madhutu Ne taruu. 10 Meu-meéda ji'i loe boe
sabaj'a séna ka catéka sa édhi paraga hari. Ji'i
neo aj'a miu séna ka pameci d'ara miu étu j'ara
mamuri Lamatua.

11 Ji'i sanao séna ka Ama Lamatua edhi, aa
Ketu edhi, Yesus Kristus, bhoke j'ara séna ka
ji'i dhiu paraga hari dénge miu. 12 Ji'i manengi
sena ka Lamatua hia miu asa pasue risi eele
hari. Nuka sémi éena kahéi miu dénge dheu
aa'i-aa'li ra asa pasue, sémi dhu ji'i sue miu.
13 Dénge sémi eéna Lamatua pa'éra d'ara miu,
ho mamuri mola denge mera-milu, toke beli-
camed'a Lamatua Yesus lepa hari mai denge
dhéu unu Na, miu bisa titu kahei etu katanga

madha Ama Lamatua edhi, dénge dui heka
sasala-sasigo.

4

Jlara mamuri dhu pamaho'o d'ara Ama
Lamatua

1 De a'ari, sémi ne'e ka! Ji'i pamako miu séna
ka miu mamuri pamaho'o d'ara Ama Lamatua,
semi dhu ji'l aj'a le miu. Mema mamuri miu
madhutu le j'ara séra aa'i-aa'i, te ngaa lula edhi
j'aj'i le dhéu unu Lamatua Yesus, ka ji'i manengi
miu ho tenge j'ara dhu be'a risi hari. 2 Miu aa'i-
aa'i mi me'a le ngaa dhu ji'i aj'a miu, pake koasa
neti Lamatua Yesus. 3 Dad'éi Ama Lamatua
nuka: mamuri mola-méci! Baku mamuri kaj'alu
etu d'ara pa'eci bhéni-mone. 4 Miu hud'i me'a
lalau ngi'u miu unu mi, sena ka mamuri mola-
meéci ho dhéu pakab'ua miu.* 5 Baku mamuri
madhutu dad'éi d'ara mi, sémi dhéu dhu dhae
tadhe meéka Ama Lamatua. 6 Mage abhu dhéu
dhu neo tao karehe, aa neo tenge oto dhu risi neti
dhéu dhu sama-sama parcaya Ama Lamatua.
Te Ama Lamatua ka, Kétu dhu ééna na b'ala
bhabhelu-katub'a aa'i-aa'i séra. J'ara se'e, ji'i
peka le dénge miu péri-peri hari, aa pasaned'e
le miu karéi néti uru ka. 7 Te Ama Lamatua
paroa nare le édhi séna ka j'aj'i mi dhéu unu Na.
Madhutu dad'ei Na, edhi hud'i mamuri denge

* 4:4 Lii Yunani peka na, “Miu éci-eci ka hud'i me'a lalau ‘era
kanata’ miu unu mi.” ‘Era kanata’ étu néi, sasoa na bisa ‘ngi'u
aae’ do ‘ngi'u (diri)’. Abhu kahei dhu peka na, etu ayat ne'e, ‘era
kanata’ sasoa na, ‘dhéu emu’. Ladhe semi ééna, sasoa ayat ne,
peka na, “Mamuri mola dénge dhéu emu éu”.

mola-méci, baku dénge kaj'alu, semi dhéu dhu

tao j'ara makae. Baku semi eena! 8 Neti eéna

ka, dhéu cee ka dhu madhutu boe lii holo-nori

ne, nengu éena semi boe ji'i, aa tule eele Ama

%/?‘m.atua kahei dhu hia le miu Roh Na dhu Mola-
eci.

9 Madhutu ngangee ja'a, suri hari ia ka hia
miu j'ara-j'ara pasue a'ari dénge a'ari, lula Ama
Lamatua mesa Na ka dhu peka le, na, miu hud'i
pasue ku eci denge eci. 10]Ji'i tadéengi le, miu
sue a'ari aa'i-aa'l eétu propensi Makedonia nei.
Te ngaa a'ari aa'i-aa'i! Ji'i manengi séna ka miu
sue dheu leo risi eele hari. 11 Tenge j'ara séna
ka miu mamuri denge mera-milu. Baku soro
iisi sa d'ara lii langu dheu leo, te ngaa éci-éci
ka laladhe mamuri na. Miu hud'i sab'a tenge
nganga'a-nganginu dénge kacui-aali miu mesa
mi. Baku maena dheu leo. Se'e se ji'i pasaned'e
le miu, kareéi neti uru ka. 12 Ladhe miu mamuri
semi eéna, miu pabia boe dhéu leo. Ladhe

dhéu dhu leka boe Kristus rédhi miu mamuri
semi éena, tatu ra peka na, “Waa! Dhéu dhu

madhutu Lamatua Yesus sera, mamuri ra mola
tare'a, nga!”

Mamai hari Lamatua Yesus

13 A'ari! Limuri ne, ja'a neo peka ngaa éci,
sena ka miu me'a meu, j'ara-j'ara lula-neti dheu
madhe. Edhi te'a, na, dhéu dhu madhe le, beli-
camed'a, na mamuri hari. De ladhe néti dheu
unu Lamatua eci madhe, miu baku tao ngi'u
mi j'éra nuka semi dheu leo dhu re'a boe j'ara
eéna. 14 Te edhi te'a, na, Yesus dhu madhe le, ka
Ama Lamatua pamamuri hari Ne. De ladhe sémi

éena, tatu Ama Lamatua pamamuri hari kahei
dhéu parcaya dhu madhe séra, aa oru nare si
aa'i-aa'i ra bera-bera dénge Lamatua Yesus.
15-17 De ladhe Lamatua Yesus mai hari, Na
puru néti sorga asa rai-haha ne, ééna na dénge
paredha dhu lii médhu aae. Ka ketu kapai
neti ana-ana pajuu etu sorga hia paredha ho tiu

tebhe. Heia dheu unu Lamatua dhu madhe sera,
mamuri hari. Ka rengu denge edhi dhu mamuri

era, leke ded'e asa ra'i—li‘ru, ho aa'i-aa'i ti soru
mamai Lamatua Yesus. Ele eéna na, edhi aa'i-
aa'i ti mamuri pa'‘eci denge Ne taa-taa.>

Mi nanene pabe'a-be'a, lula ngaa dhu ji'i peka
ne, Lamatua unu Na ka dhu peka-padhai. 18 De
ladhe sémi ééna, miu hud'i pa'eki lii aj'a-nori ne,
sena ka pa'era d'ara miu éci denge eci.

S

Pa era ho semz mamai Lamatua
1 De a'ari aa'i-aa'i! Ji'i suri ia ka laa, peka na,

mamai Lamatua leke hake peri, do tanggal peri.
2Lula miu aa'i-aa'i mi me'a, na, mamai Na dénge
sahéka, séemi dhéu mana'u dhu mai re meda.*
3Lod'o eeéna, dheu ae dhu madhedi mau-mau, te
ngaa cag'ag'a laa paraga denge j'aj'era. Mamai
Na sama kahei denge dheu bheni dhu cag'ag'a
laa kabake péd'a neo nara iisi. Ladhe paraga le
j'ara ne'e, edhi pakaj'éu iisi tasamia hari! Eci
eena ka denge mamai Lamatua.

46 A'ari aa'i-aa'i! Mage dhoka mamai Na nuka
semi dhéu mana'u dhu mai re talora meda,

% 4:15-17 1 Korintus 15:51-52 * 5:2 Mateos 24:43, Lukas 12:39,
2 Petrus 3:10

leke dénge miu dhu bhej'i luu. Mage léke miu
sémi eéna kahei! Edhi mamuri heka etu d'ara
maroga, séemi dheu leo dhu bheéj'i luu era. De
edhi dhu léka le Lamatua Yesus, mamuri le eétu
d'ara saraa, ti pa'éra soru mamai Ne, aa j'aga
paie mamuri édhi. J'ara se'e aa'i-aa'i miu me'a
le! 7 Te dhéu dhu bheéj'i, na, bhej'i re meda. Aa
dhéeu dhu mahu, na, mahu re méda. 8 Te ngaa

miu baku sémi ééna, lula édhi dhu mamuri le
etu d'ara saraa. Miu hud'i j'aga paie mamuri

miu. Ladhe miu parcaya taruu Lamatua aa
mamuri pasue, eena sama semi sordad'u dhu
pake kodho beési dhu pa'abhe kakara. Aa ladhe

miu maena taruu mi Lamatua Yesus dhu hia miu
pakaj'eéu neti nanasa Ama Lamatua, éci eéna ka

denge sordad'u dhu pa'abhe keétu na dénge solo
besi.®

9 Ama Lamatua hag'e boe edhi ho Na huku ti.
Te ngaa Na hag'e edhi séna ka abhu mamurij,

sad'i édhi leka Kétu édhi, Yesus Kristus. 10 Te
Na madhe le gati edhi. De ladhe Na lepa hari

mai, edhi mamuri taa-taa dénge Ne, masi ka
edhi madhe le, do mamuri era. 11 Néti eéna ka,
pake lii-lii ja'a se'e, sena ka hia karej'e dénge
pa'éra éci dénge éci, semi dhu miu tao le kareéi
néti uru ééna ka.

Paulus aj'a-nori dhéu sarani étu Tesalonika

12 A'ari aa'i-aa'i! Saned'e ho pakab'ua ina-
ama dhu j'aj'i ketu etu juma'at. Te réngu séra
sab'a dhu re'a boe j'éra hia miu, aa pasaned'e
miu, séna ka miu baku manahu asa d'ara sasala.
13 Pad'elo sasue miu denge ra, séna ka re'a, na,

% 5:8 Yesaya 59:17, Epesus 6:13-17

miu pakab'ua si, lula réengu sab'a bia hia miu.
Mamuri dame eci dénge eci.

14 A'ari aa'i-aa'i! Abhu peéri-peri j'ara era dhu
ji'l neo pasaned'e miu: dheu dhu bai-eed'a sera,
peka si séna ka ra sab'a dénge d'ara maj'éni.
Dhu d'ara roe, pa'era si. Dhu haha, sarimu mere
si. Taha d'ara aa lii mako mi dheu aa'i-aa'i ra.

15 Saned'e, bhabhelu baku b'ala dénge bhab-
helu. Te ngaa tenge j'ara séna ka tao be'a dénge
dhéu aa'i-aa'i ra. Baku tao be'a dhoka denge
dheu edhi di, te ngaa denge dheu leo kara kahei.

16 Pakarej'e d'ara taruu. 17 Sabaj'a méu-meda.
18 Sad'i paraga denge ngaa ééna Kka, j'aj'era, do
karej'e-karae, manéngi makasi mi Lamatua. Te

Ama Lamatua d'ei dheu aa'i-aa'i dhu madhutu
Yesus Kristus tao semi eena.
19 Baku magee sasab'a Roh Lamatua. 20 Ladhe

abhu ca dheu neti talora dhéu parcaya dhu peka
na, nengu abhu le lii moa neti Ama Lamatua,
mage miu pusi-pahae boe lii padhai na! 21 Te
ngaa miu hud'i kanucu ku paie-iie lii eéna mai
tare'a neti Lamatua, do aad'o. Ladhe tare'a, na,
madhutu. 22 Te ngaa pakaj'éu neti ngaa-ngaa
dhu karehe.

Paulus pa'éle sasuri na

23-24 Ja'a sabaj'a maneéngi Ama Lamatua ho
paméu d'ara denge mamuri miu aa'i-aa'i mi.
Néngu ééna ka dhu uri ho édhi bisa mamuri
dame éci dénge eci. Deénge j'ara semi eéna,
ladhe d'ai lod'o mamai hari Lamatua edhi, Yesus
Kristus, miu bisa titu etu katanga madha Na
dénge ngi'u aae miu, d'ara miu, déenge samanga
miu dhu dénge boe sasala ngaa-ngaa. J'ara na

semi eéna ka! Te Lamatua Yesus dhu paroa miu
j'aj'li dhéu unu Na, dhu monya boe. Ngaa dhu
Na peka, Na tao madhutu sama sémi eena Kka.
De éena na, Na lere neti miu déenge mola-meci
asa katanga madha Ama Lamatua.

25 A'ari aa'i-aa'il Baku bhélu manengi-
mangaj'i hia ji'i etu ne'e.

26 Ja'a manéngi séna ka miu hia lii maho'o ji'i
kahei mi dhéu sarani aa'i-aa'i étu sera!

27 Ja'a manengi denge kolongara Lamatua
Yesus, ho miu baca hia juma'at aa'i-aa'i ra isi
sasuri ja'a ne.

28 Ja'a manengi séna ka Ketu edhi, Yesus
Kristus, pad'elo d'ara hua iia Na mi dedha miu
aa'i-aa'i mi.

D'ai sange ne'e ka.

Saloom,
Paulus

